
MARKINA-XEMEIN. Campusak 600 lagun hartzeko aukerea eukiko dau, eta 2002/2003an hasiko da funtzionetan 

Lea-Artibai eta 
Mondragon 
Unibertsitatea bat 
izango dira 
Markina-Xemeingo eskolan Ingeniaritza 
Tekniko Industriala emango dabe 
Lore Bengoetxea I 

Lea-Artibai ikastetxeak eta 
Mondragon Unibertsitateak 
ituna sinatu dabe. Horren bitar
tez, Markina-Xemeingo esko
lea Unibertsidadeko kide izan
go da datorren ikasturte tik au
rrera. 

urte bete zituala gogoratu eban, 
eta orain arte lez, aurrera begira 
be lankidetzearen kultureagaz 
jarraitzeko asmoa daukiela na
barmendu eban. «Ekoizpen 
munduak eskatzen dauen inge
niariaren profila zehazten ja
rraitu nahi dogu», adierazo 
eban Olasolok. 

Eskola bietako ordezkariek sinaketearen garrantzia nabarmendu dabe. 

Zentro bakarra 
Mondragon Unibertsitateko 

Bizkaiko lehenengo campusa 
izango da Lea-Artibai ikastetxe
koa. Lortu daben adostasunean 
oinarrituta, Goi Mailako Inge
niaritza Industrialeko lehenen
go zikloa emongo dabe, meka
nikako espezialidadean. Holan, 
polimeroko ikasleek Mondra
gon Unibertsitateko ingeniari
tzako titulua eskuratu ahal izan
go dabe, edo, nahiago badabe, 
oraintxe arte lez North London 
Unibertsidadeko lizentziaturea
ren aukerea egin ahal izango 
dabe. Campus barriak 600 ikas
le hartzeko aukerea emongo 
dau, eta datorren ikasturtean 
hasiko da funtzionetan. 

Mondragon Unbertsitateko 
errektore Inaxio Oliveri be ber
tan egon zan. Esan ebanez, Lea
Artibai ikastetxeak eta Mondra-

gon Unibertsitateak zentro ba
kar modura funtzionauko dabe, 
klaustro eta Plangintza bakarra
gaz. «Zentro bakarra izateak 
gauzak erreztu egingo ditu», na
barmendu eban. 

LEHENENGOA 

Mondragon 
Unibertsitateko Bizkaiko 
lehenengo campusa 
izango da Lea-Artibai 
ikastetxe koa 

Goi Mailako ikastetxe poli
teknikoko lehendakari Jose 
Mari Aldekoaren eritxiz, sina
tzaile biek ikasleen heziketea 
baloreekin lotu nahi izan dabe, 
eta biek daukiez antzeko plan
teamentu estrategikoak. «Es
kualdeko enpresei eta adminis
trazinoari heziketea herri lez 
garatzeko oinarrizko elemen
tua dala gogoratu eragin nahi 
deutsiet», ganeratu eban Alde
koak. 

AUKERAN 

Ekitaldi publiko baten sinatu 
eben atzo Mondragon Uniber
tsitatearen eta Lea-Artibai ikas
tetxearen arteko akordioa. Ber
tan izan zan Lea-Artibai ikaste
txeko lehendakari Jose Luis 
Olasolo. Igaz ikastetxeak 25 

Polimerokoek Mondragon 
Unibertsitateko edo North 
London-eko tituluaren 
artean aukeratu ahal 
izango dabe; nahi dabena 

Mondragon Unibertsidadeko 
lehendakari Jesus Mari Goiene
txek beharginen eta ikasleen 
munduaren arteko zubi izateko 
borondatea daukiela gogoratu 
eban, eta matrikuletan euki da
ben gorakadea gogora ekarri. 

ONDARROA 
EHNA banatzen hasi dira Udaletxean 

Ondarroako Udalakjakinarazo dauenez, Eus
kal Herriko Nazino Agiria banatzen hasi dira. 
Iazko bagiletik abuztura bitartean eskatu ebe
nak dira orain txartela jaso ahal dabenak. «Bi
garren txandakoak beranduago helduko dira», 
argitu dau Koldo Ituarte Batasuneko zinego
tziak. 

Aita Eternoa atarako dabe gaur, Aste 
Santuko ekimenen barruan 

Aste Santuaren inguruan antolatzen diran eki
menen barruan, Aita Eternuaren prozesinoa 
izango da gaur Ondarroan. Bere kapilatik ata
rako dabe, urteroko ohiturearijarraituta. An
dra Mari elizara eroango dabe, kurutz-bidean, 
atzean fededunak eta ohitura zaleak daukaza
la. Arratsaldeko sei eta erdietan ipini dabe ba
tzeko ordua. 

AULESTI 

Guraso alkarteak eskulan ikastaroa 
antolatu dau, eta batzarrera deitu 

Aulestiko guraso alkarteak batzar orokorra 
egingo dau apirilaren 14an, domekea, 
12:00etan. Bertan, batzordeko ordezkarien er
diak barri tuko ditue. Guraso alkarteko kideen 
zerrendak bialdu ditue etxeetara. Euretatik lau 
aukeratu beharko ditue, azpimarratuta dago
zanak albo batera lagata. Beste alde batetik, 
datoz an hile bietan eskulan ikastaroa izango da 
zapatuetan, 16:00etatik 18:00etara. Aurten 11 
pertsonak hartuko dabe parte. 

MUNITIBAR 
Bake epailea eta ordezkoa aukeratzeko 
zerrendak zabaldu ditue 

Udalak bake epailea eta ordezkoa hartu behar 
ditu. Nahi dabenek Udaletxera jo behar dabe. 
Bertan emongo deutsie argitasun gehiago. 

10. AKORDIOA ENPRESA BATEGAZ 

Lea-Artibaik eta Burdinolak ituna 
sinatu dabe 
Lea-Artibai ikastetxeak eta Amorotoko Burdinola kooperati
beak alkarregaz behar egiteko konpromisoa hartu dabe aste 
honetan. Hau, ganera, Markina-Xemeingo ikastetxeak enpre
sekin sinatzen dauen hamargarren ituna da. Bertan zehaztuta 
geratu danez, ikastetxeak konpromiso honeek hartu ditu: Bur
dinolaren behargin beharra asetzea lanartze departamentua
ren bitartez; beharginen etenbako heziketeaz arduratzea; es
kolako ikasleek praktikak bertan egin ahal izatea, eta ikaste
txearen instalazinoak, hau da, gelak, enpresa aretoa, 
ekipamentua eta beste batzuk erabilteko aukerea emotea Bur
dinolari. Enpreseak, ostera, konpromiso honeek hartu ditu: 
pertsonal-beharren eta hezkuntza-beharren planifikazinoa 
egitea; ikastetxearen esanetara j artea egin ahal diran lankide
tza proiektuetarako; ikastetxeko irakasleak berzikletan lagun
tzea eta ikastetxera FEPC kontzeptuan diru laguntzea bidera
tzea. Ganera, 1.502,53 euroko diru laguntzea emongo dau 
(250.000 pezeta), aurrerago zehaztuko daben ekimen baten 
ikastetxeak sari lez erabili daian. 

ONDARROA. Ingurumena da protagonista nagusia 

Udalaren Erakusketa gelea 
abuztura arte hartuta dago 

Ondarroako Udalaren Kultur 
zerbitzukoek jakinarazo dabe
nez, erakusketa gelea abuztura 
arte hartu dabe. Danetarik ikusi 
ahal izango da datozan astee
tan. 

Euskal Herriko zuhaitzen 
ganekoa izango da hurrengo 
erakusketea. Ingurumen zerbi
tzuak antolatutako erakusketea 
apirilaren 28an zabalduko 
dabe. Txomin Agirre ikastolea
ren txanda izango da gero. Ber
tako ikasleek Europako beste 
herrialde batzuekin izandako 

hartu-emona hartuko dabe gai
tzat. Maiatzaren amaieran 
Azterkostako datuak erakutsi
ko ditu Ingurumen zerbitzuak. 
Ikastetxe Publikoak arrantzea
ren ganeko erakusketea presta
tu dau bagilaren hasierarako, 
eta Itsas Azokearen barruan 
ostera be txalupen maketak 
ikusi ahal izango dira. Misinola
rien taldeak Markokoko bere
bereen alfonbrak eta mantelak 
jarriko ditu abuztuaren lehe
nengo egunetan, eta Arraun 
Alkarteak 30. urteurrena daue
la eta, erakusketea zabalduko 
dau jaien ondoren. 


